
A Eiditeóir dhílis,


Táim-se le tamall ag praictiosáil an stíl do
mholann an t-Athair Pádraig dúinn & taithneann sé
go mór liom.  Dá mb'áil le stiúdintí genearálta
an stíl céadna a chóipeáil bhéidís álraight.  Níor ghá
dhóibh aon trioblóid a thógaint dá mbeadh focal i
n-easnamh ortha.  Níor ghá dhóibh a bhfoidhne a theacsáil
ná a meabhair a reaiceáil ad' iarraidh cuimhneamh ar
fhocal a dhéanfadh an gnó dhóibh.  Ní ghoíllfeadh aon
“dealbhas foclóra” ortha.  Cheapfaidís focal dóibh
féin.  Bhéimís go léir ag caghneáil go tiugh.


Dhe, a mhic ó, caidé an dallapúicín a bhí orainn!
Caithimís uainn na seana-leabhair & ráidhte na sean.
Saothruighmís an nódh-Ghaedhilg.  Tá tosnuighthe go
maith againn cheana féin.  Leanaimís de!  Sgríobh-
aimís rómansaí agus nobhilí historicálta, tréataisí
scientificeálta, paimpléití poilitidheachta, drámanna
chúig-achtacha, & airteagail speisialta i nódh-Ghaedhilg
nádúrach so-thuigsiona suas-go-dáta idir phrós &
bhéarsa!  Tá súil agam go ndéanfaidh an “Connradh”
a thuilleadh leabhar nódh-Ghaedhilge do phrinteáil & do
phuibliughadh gan mhoill.  Tá géar-ghá againn le na
leithéid.  Is dócha, do réir dheamhraimh, go mbéidh
adhbhar foclóra eile againn sara fada.  Deineadh
gach éinne a chion de'n obair agus “beimíd go léir
go maith fós.” — Mise do chara,


AN STÍL ÚR.


[Ní fios dúinn ciaca an mar mhagadh nó i ndáiríribh
atá fear na “Stíleach Tire.”  Fágaimíd fá n-ár
léightheoiribh é.  Tá litir eile fachta againn um an
gcúis seo, acht níl slighe againn di an mhí seo. — F. an I.]

